
Munibhih Krita Devi Stuti

మునిభిః కృతా దేవిస్తుతిః

నమో గౌర్యై  మహాగౌర్యై  భవాన్యై  ప్రణతాం  వయమ్ ।
ప్రణతా  సా హి గిరిజే విజ్వరాన్ కురు సాదరమ్ ॥ ౧॥
యత్కోపామ్బుధిలేశోఽయం జ్వరః సర్వాపహారకః ।
తాం నతాః స్మ వయం సర్వే దుర్గే దుర్గాతిహారిణీమ్  ॥౨॥
అరుణప్రాణసంహారకారణే  కమలాననే ।
భీమే దేవి నమస్తుభ్యం భయాని హర సర్వథా ॥ ౩॥
వైప్రచిత్తమహాఘోరశరీరౌధనివర్హణే     ।
శ్రీరక్తదన్తికే    గౌరి నమస్తుభ్యం నమో నమః ॥ ౪॥
మహామాయే మహాదుర్గే మధునాశనకారిణి ।
నమస్తుభ్యం నమస్తుభ్యం భయం సంహర సంహర ॥ ౫॥
కైటభప్రాణహరణప్రవీణే    శివవల్లభే  ।
నమస్తుభ్యం నమస్తుభ్యం పీడాం సంహర సంహర ॥౬॥
శాకమ్భరి జగద్వన్ద్యే  శశాఙ్కలలితాల కే ।
నమస్తుభ్యం నమస్తుభ్యం శఙ్కాతఙ్కాని సంహర ॥ ౭॥
ఉన్మత్తమహిషారాతిగర్వసంహారకారణే । (లక్షణే)

నమస్తుభ్యం నమస్తుభ్యమాపన్నర్తిహరోద్యమే ॥౮॥
(నమస్తుభ్యం మహాదేవి సర్వరోగవినాశిని ।
భ్రమరామ్బే  నమస్తుభ్యం శమ్బరారిబవినాశిని ॥)

సేతుభూపాలసంహారప్రవీణే  చణ్డలామ్బికే  ।
నమస్తుభ్యం శివేశాని త్వయి భక్తిం ప్రయచ్ఛ  నః ॥౯॥
నమస్తే జగదాధారే భవభారవినాశిని ।
నమస్తుభ్యం నమస్తుభ్యం పరమానన్దరూపిణి  ॥ ౧౦॥
॥ ఇతి శివరహస్యాన్తర్గతే  మునిభిః కృతా దేవిస్తుతిః సమ్పూర్ణా ॥

-॥ శ్రీశివరహస్యమ్  ।హరాఖ్యః తృతీయాంశః ।పూర్వార్ధమ్  । అధ్యాయః ౩౭।౮౦-
౮౯ ॥

